
LAQGĦA B’URĠENZA - AĠENDA NUMRU 28 – 24 ta’ Frar  2021 

 

Minuti tat-tmienja u għoxrin laqgħa tal-Kunsill tat-tmien Leġislatura tal-Kunsill Lokali 

ta’ Ħaż-Żebbuġ, Ċittà Rohan, li saret nhar l-24 ta’ Frar, 2021 fil-6:00pm. 

 

Il-Kunsill Lokali ta’ Ħaż-Żebbuġ iltaqa’ virtwalment fis-6:00 ta’ filgħaxija sabiex issir 

Aġenda Numru 28. Il-laqgħa bdiet fl-6:20pm. 

  

Preżenti:    Dr. Malcolm P. Galea Sindku 

    Mark Camilleri  Viċi-Sindku 

    Steve Zammit Lupi  Kunsillier 

    Clive Azzopardi  Kunsillier 

Philip Edrick Zammit Kunsillier 

David Battistino  Kunsillier 

Kevin Glynn   Kunsillier  

Patrick Bonnici  Kunsillier 

George Cortis   Kunsillier 

 

Assenti b’Apoloġija:  Ħadd 

Assenti :    Ħadd 

 

Pubbliku:   Ħadd 

     

Uffiċjal preżenti:   Paula M. Valletta  Segretarju Eżekuttiv 

 

 

 

28.1 Qari tal-ittri ta’ apoloġiji; 

Il-Kunsillier David Battistino informa lill-Kunsill li l-Kunsillier George Cortis ma kellux aċċess 

għal-laqgħa u allura ma setax jattendi. 

 

28.2 Kunsiderazzjoni u Approvazzjoni tal-Minuti; 

 

Is-Segretarju Eżekuttiv skużat ruħha mal-Kunsill minħabba li ma kienux inklużi l-mozzjonijiet 

li ntbagħtu mill-Kunsillier Steve Zammit Lupi. Dawn huma mehmużin ma’ dawn il-minuti. 

Il-Viċi-Sindku Mark Camilleri ppropona li l-minuti jkunu approvati kif preżentati. Hu kien 

sekondat mill-Kunsillier Philip E. Zammit. Kien hemm qbil unanimu. 

 

28.3 Komunikazzjoni mis-Sindku; 

Is-Segretarju Eżekuttiv f’isem is-Sindku li bħalissa ma kienx preżenti għal-laqgħa, qalet li il-

laqgħa mad-DLG dwar l-finanzi tal-2019, saret u bħalissa l-accountant qed jaħdem fuq il-5 

year plan 2021-2025. Hija kompliet tgħid li d-Dipartiment ingħata spjegazzjoni dwar anke l-

pożizzjoni finanzjarja tal-2020, li tidher li hi ferm pożittiva.  

 

Il-Kunsillier Clive Azzopardi qal li minħabba li jidher li hemm l-ammonti neċċessarji l-bank, l-

ammont li għadu dovut, għandu jitħallas. Is-Segretarju qalet li għad trid tiċċekja dwar l-

ispejjeż tal-arbitragg ta Eur28,797.45.  Kien hemm qbil unanimu fuq proposta tal-kunsillier 

Clive Azzopardi ssekondata mis-Sindku Dr. Malcolm P. Galea, li jitħallas il-bilanċ kollu ħlief 

għall-ispejjeż tal-arbitraġġ. 

 

Is-Sindku Dr. Malcolm P. Galea  qal li kien ġie avviċinat minn Ray Demicoli tan-Notebook 

Centre sabiex jekk il-Kunsill jiddeċiedi li jħallas Eur5000 f’sena lil din il-kumpanija, ir-residenti 

Żebbuġin ikunu jistgħu isewwu l-computers/laptops tagħhom b’din l-iskema. 

 

Is-Sindku Dr. Malcolm P.Galea ppreżenta l-applikazzjoni dwar Kwarta Tajba li ser ssir f’6 

spazji miftuħa ġewwa Ħaz-Żebbuġ.Kwarta Tajba hija attivita mużikali li l-ewwel edizzjoni 

tagħha ser issir f’Ħaż-Żebbuġ bil-għajnuna ta’ Reġjun Nofsinhar. Il-Viċi-Sindku Mark Camilleri 

ppropona li l-applikazzjoni tiġi ppreżentata kif inhi, filwaqt li s-Sindku ssekonda. Kien hemm 

qbil unanimu. 

28.4 Kumpens – Incident fi Triq Sciortino 

 

Wara diskussjoni fejn is-Segretarju spjegat kif ġraw l-affarijiet, il-Kunsill approva 

unanimament d-deċiżjoni li jitħallsu Eur67 għal dawn il-ħsarat. 

 

28.5 Ħatra ta Chairperson – Bord tal-Aġġudikazzjoni 

 

Wara diskussjoni, kien hemm qbil unanimu li c-Chairperson għall-Bord tal-Aġġudikazzjoni 

jkun Karsten Cilia, anke minħabba l-esperjenza li għandu fil-procurement. 

 

28.6  Approvazzjoni – Financial Statements 2020 

Wara diskussjoni u spjegazzjoni mill-Kunsillier Clive Azzopardi, fuq proposta tas-Sindku Dr. 

Malcolm P. Galea, sekondata mill-Kunsillier David Battistino, l-Estimi Finanzjarji għas-sena 

2020, ġew approvati. 

 

28.7 Użu tal-Fondi tar-Reġjun 

Il-Kunsill qabel li għandu jiddentifika fejn jistgħu isiru kurduni u rampi ġodda li jiffaċilittaw l-

aċċessibilita. Dan għaliex fil-fond tar-Reġjun hemm madwar Eur40,000 li jridu jintefqu sa 

Awwissu li ġej. 

 

Sadanittant il-Viċi-Sindku Mark Camilleri nforma lill-Kunsill li ser jintrama salib kbir fl-arkata 

ta’ Bieb de Rohan fi żmien il-Ġimgħa Mqaddsa. 

28.8   Proposta minn TM ghal Traffic Management fi Triq Mikielang Sapiano 

 

Is-Segreatrju Eżekuttiv iċċirkolat  komunikazzjoni mibgħuta minn TM dwar sinjali tat-

traffiku li ser jinżebgħu jew ikunu mplimetati fi Triq Mikielanġ Sapiano. Il-Kunsill qabel li 

jiżdiedu erba’ zebra crossings; quddiem il-Maypole, viċin l-Oranga Pub, quddiem tal-Lottu u 

li jsiru Pelican Lights minn hdejn il-Madonna għal fejn l-Iskola tad-Dorotej. 

 

28.9  Mistoqsijiet mill-Kunsilliera 

Ma kien hemm l-ebda mistoqsija mill-Kunsilliera. 

 

28.10 Vot tal-Flus 

 

Wara diskussjoni, kien hemm qbil unanimu li l-vot tal-flus jgħaddi kif preżentat bit-tibdil li 

jikkoċerna lil Bonnici Bros. kif miftiehem f’deċiżjoni fil-bidu tal-laqgħa. 

 

28.11 Tmiem tal-laqgħa u data tas-seduta li jmiss. 

 

Il-laqgħa ġiet aġġornata għall-10 ta’ Marzu 2021. 

 

 

 

 

Dr. Malcolm P. Galea      Paula M. Valletta 

Sindku        Segretarju Eżekuttiv 

